CONGREGATIO GENERALIS CXIV
4 novembris 1964

[ Ante Missamm]  Excmus P. D. loanngs ViLror, arch. tit. Bospo-
ranus, coad. Lugdunensis, subsecretarius:

Tuxta desiderium Summi Pontificis Missa S. Caroli celebratur ritu
ambrosiano ab em.mo card. Ephrem Forni ex dicecesi Mediolanensi.
Cantat Pontificium Seminarium Lombardum. Commendatur precibus
Patrum Conventus Rhodiensis seu Conferentia Pan-Orthodoxa die prima
novembris incepta.

Exc.mus P. D. PericLeEs FELICI, arch. tit. Samosatensis, §s. Con-
cilii Qecumenici secretarius generalis:

Em.mus ac rev.mus D. card. Iacobus Lercaro, arch. Bononiensis,
moderabitur hodiernam congregationem generalem 114,

In hac congregatione, Patres venerabiles, procedetur ad suffraga-
tiones fam indictas circa schema de pastorali episcoporum munere in
Ecclesia post prolatas praescriptas relationes sive generalem sive super
cap. I

Et durante hac congregatione pariter, tempore opportuno, dabitur
dono Patribus pretiosus liber, cui titulus I/ Pellegrinaggio di Paolo VI
in Terra Santa. Hic liber, qui constat 238 paginis, est nitida veste typo-
graphica confectus et habet 7 tabulas luce et colore expressas. Continet
omnia documenta circa iter Summi Pontificis, etiam documenta inedita
et documenta redacta lingua originali. Habetur etiam parva historia,
si ita dicere fas est, circa idem iter Summi Pontificis, qui voluit ut pu-
blicatio pararetur pro Patribus S. Concilii ut iisdem offerret opus quod
recoleret scopos et lineas suae peregrinationis... sui itineris in Terram
Sanctam. Quae peregrinatio, uti meministis, Patres venerabiles, nun-
tiata est exeunte secunda periodo huius Ss. Concilii.

Hic liber offertur Patribus hodie in festo S. Caroli Borromeo. Dies
iam selectus est cum quadam intentione, Nam hoc die Mediolani ini-
tium datur celebrationibus pro recolendo quarto centenario ingressus
S. Caroli Borromeo in archidioecesim ambrosianam. Etiam hodie est
decennium ab electione nostri Summi Pontificis in archiepiscopum me-
diolanensem [ plausus].

En, Patres venerabiles, nomina eorum qui verbum facere postula-

verunt citca cap. IV, n. 22 schematis de Ecclesia in mundo huius tem-
poris; em.mus ac rev.mus D. card. Tacobus Lercaro, arch. Bonon. in
Ttalia; exc.mi DD. Aloisius Carli, ep. Signinus in Italia; Emmanuel
Talamas, ep. Civitatis Juarezensis in Mexico; Carolus de Provencheres,
arch. Aquensis in Gallia; Ioannes Zoa, arch. Yaundensis in Camerun;
Leo Elchinger, ep. aux. Argentinensis in Gallia; Leonidas Proafio, ep.
Rivibambensis in Aequatore.

Deinde fiet transitus ad n. 23 ejusdem cap. IV. Circa quem nu-
merum loqui postulaverunt em.mi ac rev.mi DD. cardd. Ioseph Frings,
arch. Coloniensis in Germania; Stephanus Wyszynski, arch. Gnesnen-
sis et Varsaviensis in Polonia; Paulus Maria Richaud, arch. Burdiga-
lensis in Gallia; et exc.mi DD. Angelus Herrera, ep. Malacitanus in
Hispania; Radulfus Zambrano, ep. Facatativensis in Columbia; Fran-
ciscus Franié, ep. Spalatensis et Macarscensis in Jugoslavia; Villelmus
Gordon, ep. coad. Medioburgensis in Anglia; Albertus De Vito, ep.
Lucknovensis in India; Franciscus Tomdsek, ep. tit. Butiensis in Cecho-
slovachia; Floyd Begin, ep. Quetcopolitanus in St. Foed. Amer. Sept.;
Claudius Dupuy, arch. Albiensis in Gallia; Georgius Hakim, arch.
Ptolemaidensis Melchitarum in Israel; Franciscus Hengsbach, ep. Es-
sendiensis in Germania; Ioseph Hobflner, ep. Monasteriensis in Ger-
mania; Philippus Benitez, aux. Assumptionis in Paraguay.

Patres venerabiles, hodie plures faciendae sunt suffragationes. Ut
omnia expedite procedant, rogamini iterum ut, quantum possibile est,
vestris sedibus stetis. Gratias,

ScuEMA DECRETI

DE PASTORALI EPISCOPORUM MUNERE IN ECCLESIA
RELATIONES

Exc.mus P. D. PETRUS VEUILLOT
Archiepiscopus tit. Constantiensis in Tracia, coad. c.i.s. Parisiensis

RELATIO GENERALIS
[Cf. pag. 114-119].

Exc.mus P. D. IOSEPH GARGITTER

Episcopus Banzanensis-Brixineunsis

RevLaTIO DE caPTTE 1
[CF. pag. 126-130].

Moderator: Ambobus exc.mis relatoribus, necnon et toti commis-
sioni, gratias plurimas agimus pro tanto talique labore,

Secretarius generalis: Venerabiles Patres, procedamus ad suffraga-
tiones circa singula puncta iam proposita et in folio distributo impressa.
Antequam tamen legam textus singulos, nomine em.morum modera-
torum haec communico. Prouti exc.mus relator iam clare dixit, textus
huius schematis qui referunt doctrinam de Ecclesia, in textu definitivo
penitus conformes erunt doctrinae quam Sacrosanctum Concilium pro-
nuntiabit in constitutione de Ecclesia. Repeto...

Hac data mente, lego textum prioris suffragationis. Videatis pag. 5.
Ex concessione Moderatorum, lego initium et finem.

« Christus Dominus, Filius Dei vivi... [¢f. pag. 112-113]. Placet
an non placet? Est duplex tantum responsio, Tertia non datur,

1
Em.mus P, D. TACOBUS carp. LERCARO

Archiepiscopus Bononiensis

Venerabiles Patres,

Par. 22 quasi nodus est totius schematis: quaestionem enim altissi-
mam tangit ubi clarius quasi in synthesi apparet quali relatione Feccle-
sia et mundus inter se distinguantur et nihilominus intimissime uniantur.

Nam indesinenter ibi problema maxime profundum et arduum sup-
ponitur: quali scil. sensu et ratione revelatio divina requitatur ut ho-
mines in cognoscendo proficiant ita ut eorum scientia (in suis wvariis
obiectis et ordinibus) magis in dies humana eveniat? Item quali sensu
et ratione hominum progressus — etiam in scientia profana — con-
ferat ad explicitationem et evolutionem homogeneam ipsius dati re-
velati?

Laudabiles sane sunt nisus impensi a commissione in conficiendo
schemate cum annexis: textus tamen non plene placet, quia gradum
sistit ubi revera incipiendum esse videtur.'

Parum est dicere — prout in schemate legimus — hodie culturam
magni momenti esse pro Ecclesia; Ecclesiam a cultura summam utili-
tatem recipere; Ecclesiam ergo aperte et fidenter respicere progressum
scientificum, technicum, artisticam etc. Nec adiungere sufficit Ecclesiae
magni interesse ut hic culturalis progressus recte evolvatur, setvans

aequilibrium harmonicum diversorum ordinum neque contradicens hu-
manismo — qui dicitur — spiritualistico neque congruo pluralismo cul-
turali. _

Haec sane omnes norunt et communiter dicuntur.

Non?® sufficiunt tamen® ut Ecclesia et cultura inter se efficaciter
occurrant, cultura — dico — non temporis acti sed praesentis et’ fu-
turi, Ut hic occursus efficax sit maneat et crescat, quaerendae sunt
primum et decernendae quaedam mutationes essentiales in toto ordine
culturali ipsi Ecclesiae intimo: quae mutationes manifeste hodie exi-
guntur pro statu peculiari culturae huius temporis.

I. Primo et principaliter: Ecclesia ...’ ad maiorem in diem pauper-
tatem fendat oportet.’

Non dico hic paupertatem materialem, sed peculiarem consequentiam
paupertatis evangelicac guoad culturam ecclesiasticam.” Etiam in hac
materia - sicut in ambitu institutionum et bonorum pattimonialium —
Ecclesia quasdam divitias servat praeteriti temporis gloriosas sane, sed
quae cum nostri temporis spiritu non plene congruunt (e. g. systemata
scholastica philosophica et theologica, instituta academica et educativa,
rationes studiorum, methodos® investigationum etc.). FEcclesia debet
— si necessarium est — fidenter his divitiis abrenuntiare aut saltem
his parum confidere, de his non gloriari et its cautius inniti. Illae enim
divitiae lucernam evangelici nuntii non semper super candelabrum po-
nunt, sed potius saepe sub modio condunt: ipsac enim saepe obstant
quominus FEcclesia se pandat adquisitionibus novae culturae et thesau-
ris veterum culturarum quae extra fines christianismi floruerunt.

Divitiae illae possunt coangustare universalitatem sermonis Eccle-
siae, dividere plus quam unire, plures homines excludere quam con-
vincant et trahant.

Absit a me ut cupiam Fcclesiae paupertatem theologicam et cul-
turalem simpliciter negativam. Etiam ad culturam quod attinet viget
distinctio inter paupertatem evangelicam et paupertatem infrahumanam.
Non istam ergo, sed illam opto: non igitur ignorantiam et spiritus
parvitatem, sed potius sobrietatem et conscientiam propriae finitudinis,
agilitatem mentis simul et magnanimitatem et audentiam (audentiam
scil. ad novas aggrediendas vias, quod sane sine periculo fieri nequit),
intellectus castitatem quandam et humilitatem, quae est vera et ditis-
sima sapientia supernaturalis et simul eleganussmla conscientia actua-
litatis et germanus realismus historicus.

Denique exoptamus non abrenuntiationem patrimonii culturalis qua-
tenus abrenuntiatio est, sed abrenuntiationem per quam novae acqui-
rantur divitiae et per quam — vel sub respectu humano tantum —

ad maiorem intellectus aciem et ad severiorem acribiam perveniri
poterit,

Semper Ecclesia negavit se ipsam vel suam doctrinam idem se facere
cum aliquo systemate, cum peculiari philosophia et theologia. Usque
adhuc, tamen, distinctio haec de iure fuit, magis quam de facto.

Nunc est tempus ut Ecclesia et nuntium eius essentiale de facto
magis in dies separentur a quodam « organon » culturali...’

Ut ad verum dialogum se pandat cum cultura huius temporis Ec-
clesia, in spiritu evangelicae paupertatis, culturam suam agiliorem in
dies reddere debet, eam magis magisque vertens ad supersubstantiales
divitias Sacrae Scripturae, et mentis et sermonis biblici. Neque enim
Ecclesia timere debet ne hac ratione minus ab hominibus comprehen-
datur, aut ne eos decipiat. Homines enim -— si bene perpendimus —
nihil aliud ab Ecclesia requirunt. Ecclesiae cultura tum demum non
rationalismus aut scientismus profanae originis videbitur, sed efficacis-
sima dynamis religiosa erit, idonea ad quamlibet culturam hodierni et
futuri temporis fermentandam.

II. Ex praedictis immediate consequitur promovendum esse novum
cursum culturae ecclesiasticae, et novam « paideiam » in Ecclesia, ma-
xime in institutis pro alumnis suis et pro investigatione scientifica.

Hoc intimum nucleum schematis nostri tangit. Quomodo sperabitur
dialogus diuturnus et ad futura pertingens, si illi — sacerdotes scil. et
fideles — qui ex parte Ecclesiae loquuantur, formantur secundum stu-
diorum rationem prorsum inactualem? si quidem lingua scientifica"
in qua illi cogitare debent, cum omni gloria sua, hodie iam mortua
apparet,” si iam non est universalis — idonea videlicet ad exprimendas
novas ideas ubique terrarum vigentes?

Ex intimo igitur nucleo huius schematis, ex ipsis thematibus suis,
apparet quomodo requirantur reformationes ...” sine quibus sincera
esse nostra proposita nemo unquam credet, neque nos credet respec-
tare posse exigentias et veras adquisitiones culturae huius temporis.

III. Ttem themata huius temporis exigunt ut magis in dies habi-
tualiter redeatur ad perantiquam traditionem episcoporum qui simul
et doctores fuerunt. Christiana enim cultura, per saecula, maxima ex
parte opus et fructus fuit magnorum episcoporum, qui eminenter pa-
stores et magistri simul extiterunt. Sed etiam pos¢ " gloriosas institutio-
nes Medii-Aevi labentis aut aetatis modernae, verum est et manet
modum essendi culturae ecclesiasticae maxime germanum et proprium
non illum esse qui unice ex cathedris academicis oritur, sed illum potius
qui saltem non minus e cathedris episcoporum nascitur, episcoporum

scil. « theologorum ». Theologos dico primo et genuino sensu, non illos
qui de Deo scholastice fanmtum ® disserunt; redeundum enim est ad
perfectam formam episcoporum (in hoc saltem quod de nobis pendet
et non directe a Deo, maxime ubi de episcopis eligendis agitur) ad
formam dico petfectam episcoporum spiritualium ...", qui cum Deo
loguuntur, et ex hac intima experientia lineas essentiales hauriunt regi-
minis et magisterii sui, vere idonei qui interpretentur statum et signifi-
cationem aetatis alicuius, aut populi, eiusque culturae.

IV. Denique explicetur oportet necessitas quae in schemate toto
supponitur — sane ultra fines huius par. 22 — necessitas, scil., ad
antiquos mores redeundi etiam ad aliud capitale thema quod attinet:
laicis animum infundendum est ut aggrediantur investigationes vera
dignitate scientifica pollentes in theologicis disciplinis.

Non solum dico necessarium esse ut laici habitualiter acquirant ali-
quam culturam theologicam (quam nos, heu, quasi aliquid minoris et
debilioris, saepe, pro illis volumus)...”

Moderator: Em.me Domine, doleo, tempus tuum exactum est.

Orator: Gratias.

In textu scripto fradito: ! est. ? parum significant nec. * deest.
* deest. * agnoscere debet suam ipsius paupertatem culturalem et — cohae-
renter —, § tendere, T pro cultura ecclesiastica. 8 quae in Uni-
versitatibus nostris adhuc vigent, methodi. ® cuius petennitatem et univer-
salitatem multi Fcclesiae homines adhuc nimis asseverant, spiritu possessionis
et sufficientiae moti. 1® deest. 1 deest, 2 est, 8 __ de qui-
bus iterum alibi me locuturum spero — reformationes, dico. ¥ postea.
5 deest. ' sive « pheumaticorum ». T Sed quoddam longe maioris

ponderis cogito, non omnibus sane pervium, sed certo multis.

Inter praecipuas conditiones pro fructuoso commercio inter Fcclesiam et cul-
taram, schema nostrum refert necessitatem ut multi laici periti totos se dedant
investigationibus scientificis: sed schema loquitur et cogitat de scientiis huma-
nis tantum. Cur non et de Sacra doctrina et de scientiis theologicis?

Antea de episcopis theologis dixi. Episcopoc theologo complementum est
et respondet laicus-theologus. Tamvero Ecclesia catholica indiget copiosa acie
laicorum theologorum, exercitata juxta rigidae scientiae methodum in ipsa sacra
doetrina; uti aderant antequam cultura ecclesiastica clericorum monopolium eve-
nisset, et uti adhuc adsunt in Ecclesia Orthodoxa et in quibusdam communitati-
bus Reformatorum.

Tum demum et hac ratione tantum in Ecclesiastica cultura aliquid vere novi
eveniet, cum scil. laicis nostris non tantum minoris momenti viam praebebimus,
viam nempe scholarum theologicarum secundi ordinis; neque tantum si praebe-
bimus paucis ex illis aditum ad facultates theologicas pro clericis, sed cum illis

pandemus viam regiam institutorum ad investigationes scientificas in disciplinis
theologicis prosequendas, quae ab ipsis et iuxta eorum mentem regnantur (sub
ducttn sane Sacrae Hierarchiae),

Vias vere novas tunc invenient scholae theologicae et ipsa clericorum cul-
tura; tum demum instituta Ecclesiae ad culturam promovendam profunde reno-
vabuntur, efusque paideia maiori dynamica virtute pollebit, orgaron eius culturale
quasi novam auroram videbit, et omnes — sacerdotes et laici — sic formabuntur
ut mundum comprehendant; filiis ipsis Ecclesiae qui — prout schema exoptat —
in finibus externis humanarum sclentiarum militant, et ipsis tum efficacius auxi-
lium praebebitar ad hulus temporis cultutam christiano modo inspirandam; tum
omnes homines exculti — more, ut ita dicam « physiologico » et spontaneo —
theologiam invenient, quae est Dei sapientia.

Secretarius gemeralis: Proponitur textus suflragationis alterius,
pag. 15, n. 4, scil. « Potestatis collegii episcoporum exercitium »
[ef. pag. 1211, Placet an non placet?

2
Exc.mus P. D. ALOISIUS CARLI

Episcopus Signinus

Venerabiles Patres,

De n. 22 in genere quaedam mihi dubia occurrunt: an verum fun-
damentum ontologicum, sive naturale sive supernaturale, relationum
inter religionem et culturam in schemate clare assignetur; an satis indi-
cetur realis habitudo Ecclesize ad mundum culturalem huius tempo-
ris; an sufficiens praebeatur basis pro necessario apostolatu ad viros
excultos; an rite indigitetur quibus mediis ac methodis Ecclesia, prae-
sertim per suos fideles laicos, uti intendat eum in finem ut locum sibi
competentem etiam in hac perdifficili provincia recuperet, et tandem
aliquando sicut amica ...' ad colloquium cum mundo culturali admitta-
tur; uno verbo, an adaequate, scil. cum plena cognitione exigentiarum,
difficultatum et possibilitatum mundi culturalis hodierni, tam comple-
xum problema in schemate proponatur ac solvatur. Si haec dubia sunt
legitima, profecto tota materia n, 22 erit altius ac latius retractanda, ne
lectores amare decipiantur.

In specie, ...* Desideratur explicita affirmatio iuris quod habet per-
sona humana, non solum ad laborem et ad victum, sed etiam ad cul-
turam adipiscendam, ...> et per consequens, officii quo tenentur commu-
nitates civiles ad facilem pro omnibus reddendum accessum ad culturam.

2. In pag. 25, linn. 9-19, sermo est tantummodo de excolenda

terra, de perficiendo mundo, de technicis artibus servitio personae
humanae offerendis et de colendo sensu pulchri. Videntur itaque dari
primae partes scientiis et artibus technicis, et praetermitti scientiae illae
quae, cum hominum animos directe attingant, principem Jocum tenere
in vera cultura efformanda non est dubium, immo eiusdem veluti sub-
stantiam constituere. Scientias dico quae generali vocabulo « morales »
nuncupantur: v. g. philosophia ..., historia, critices, humaniores litte-
rae, poesis, etc. Quibus et scientias iuridicas addere non dubito, licet
hodie a multis, etiam intra Ecclesiae septa, quodam pseudocharisma-
tismi vento flante, fere diabolicum ideoque reiciendum censeatur quid-
quid vel a longinquo ius sapit, excepto, uti speramus, saltem iure di-
vino! lamvero relationes inter religionem et scientias sic dictas « mo-
rales » proximiores profecto et strictiores sunt quam telationes ad alia
culturae elementa quae in citatis lineis commemorantur.

3. Legitur in pag. 25, lin. 38: « religio et cultura multimodis inter
se connectuntur », et in eadem pag. 25, lin. 4: « agnita distinctione
inter religionem et culturam, quantum tamen cohaereant clarius per-
spicitur », Hae nimis vagae aflirmationes non videntur sufficere; signifi-
cetur potius concrete in quibus cohaereant, in quibus vero discrepent,
immo in quibus religio culturam transcendat. Quae omnia, ni fallor, non
prius statui poterunt quam aliqualis culturae notio, saltem descriptiva,
data fuerit, ita ut quid cultura sit probe sciamus et quomodo a notioni-
bus affinibus ..." secernatur.

Sane schema nostrum loquitur de « cultura humana », de « cultura
genuina », de « cultura vera », de « cultura altiore », de « culturis » in
plurali, de « cultura particulari » seu « propria » alicuius gentis. Sed
nescientes quid sit in se ipsa cultura, quomodo veram a falsa, genui-
nam a spuria, universalem a particulari discernere possemus? Schema
silet — neque fas est nos confugere ad auctores profanos, quippe qui
hac in re sibi ipsi non consentiant — et hoc silentium impedit quominus
recte prospiciantur relationes inter religionem et culturam.

4. In pag. 26, lin. 4, legimus: « Ecclesia Verbi incarnati... cum
omnibus culturis communionem init, dando et accipiendo ». Ecclesiam
Christi, ...° dare aliquid culturis probe intelligo; Ecclesiam vero a cul-
turis accipere minus intellego, nisi explicite dicatur quid et quomodo.
Oportet enim, meo quidem iudicio, ut explanetur omnes culturae for-
mas habere elementa quaedam communia super quae, tamquam super
basim, extruuntur elementa particularia et diversa, Illa guidem’ sunt
universalia et immutabilia quia, tandem aliquando, radicantur in identi-
tate substantiali naturae humanae; ista vero sunt singularia et mutabilia
pro diversitate gentium, temporum et locorum. Iamvero Ecclesia, quae

est custos et authenticus interpres sive legis naturalis sive divinae re-
velationis, ad elementa illa universalia quasi pondere suo libenter se
vertit, cum in eis clariora perspiciat vestigia Creatoris ...!, et eorum
causa intimius se connexam sentit cum cultura; immo, catholica cum sit,
in sua missione universali se multum ab ipsis iuvari posse ultro agno-
scit. Elementis vero particularibus ac mutabilibus culturarum, quippe
quae nonnumgquam mala mixta bonis, falsa mixta veris contineant, Ec-
clesia se aptare, et sic maternam suam ostendere condescensionem, non
valet nisi quatenus legi divinae non contradicant...’

Videtur insuper expedire ut Ecclesia istis particularibus culturarum
elementis fovendis et utendis non plus aequo, neque diutius quam re-
vera opus sit, indulgeat, quia, iuxta hac in re peritos, motu quodam
lento sed irreversibili ...”, culturae in mundo hodierno exsistentes ver-
sus unificationem quamdam tendunt...”

5 et ultimo. Denique in schemate desideratur mentio quorundam
periculorum quae culturae nostri temporis impendent, et per conse-
quens etiam dignitati personae humanae atque adeo ipsi religioni:

a) periculum ‘echnicismi,” ne scil. cultura reducatur exclusive
aut praevalenter ad scientias technicas, quae hominem fabrum quidem
reddunt at non sapientem; quae immediatam utilitatem materialem sup-
peditant at, dum mentem terrenis mergunt varietatibus, spiritualia et
caelestia oblivioni demandant. Hic enim est campus ubi, expetientia
teste, plus proficiunt materialismus, edonismus et atheismus!

b) Periculum suffocationis verae culturae; etenim quaedam com-
municationis socialis instrumenta hodierna,” dum culturam extensive
diffundunt, eius intimam substantiam evacuare possunt, quatenus fa-
cultates hominis mere receptivas continuo excitant ef superexaltant,"
parum autem ...” nihil facultates reflexivas hominis."* Quod gravissimum
damnum constituit pro educandis pueris et iuvenibus, Dixi.

In textu scripto tradito: ' non iam ob inveterata praeiudicia, sicut extranea

vel immo adversaria, 2 et quasi per transennam, censec locutiones quasdam
ad rigorem esse reducendas: v. g. ubi persona humana dicitur excrescere (pag. 25,
lin, 13), aut religio a culturae progressu incrementum accipere {pag. 23, lin. 19).
Ttem nimis absolute fortasse asseritur omnes fere artes in ambitu religionis ortas
esse et floruisse (pag. 25, lin. 38); aut, religione neglecta, etiam culturam humanam
dilabi (pag. 25, lin. 41). Ab istiusmodi historicis aut apologeticis affirmationibus
melius est ut documenta conciliaria abstineant. 1. * scil. ad plenam con-
scientiam valorum fundamentalium Veritatis, Iustitiae, Bonitatis et Pulchritu-
dinis. * (cum sua metaphysica et ethica, praesertim). ° {v. g. civilitas,
civilizatio, civiles cultus etc.). f in qua una religio vera observatur, 7 deest.
! omni proinde qua par est reverentia ac cura tutanda et fovenda. ® Unde

non potest affirmari sic et simpliciter, ut fit in pag. 26, linn, 10-12: « pastores
et theologi veritatem revelatam verbis et formis illius culturae enuntiare discant,
in cuiuzs ambitu FEvangelio serviunt, finjum proprize culturae bene conscii ».
© ob varias sed convergentes rationes. I differentise profecto manebunt,
sed non erunt maioris ponderis quam sunt hodie, apud unam eandemque gen-
tem, formae illae particulares quae « folklore » vocitaniur. 2 technocra-
tiae, 1B deest. ¥ deest. 5 vel. 1% deest.

Secretarius generalts: Communico vobis, Patres venerabiles, exitum
prioris suflragationis:

Suffragium dederunt Patres . . . . . . . 2.011
Dixerunt placet . . . . . . . . . . 1908

non placet . . . . . . . . . 101
Suffragia nulla sunt . . . . . . . . . 2

Ergo hic prior textus est approbatus in congregatione generali. Nunc
lego textum suffragationis III, scil. nn. 5, 6 et 7. Semper pag. 15
[¢f. pag. 121-123]. Placetne an non placet, Patres?

3
Exc.mus P. D. EMMANUEL TALAMAS CAMANDARI

Episcopus Civitatis [uarezensis

Venerabiles Patres,

Pertractare cupientes de telatione Ecclesiae ad culturam, de qua
multifarie ac multisque modis Ecclesia ipsa bene merita est, subaesti-
mare non possumus praeiudicium aliquod plus minusve late diffusum.
Nam certum est iam ab hinc multum temporis, multos fuisse et esse,
praesertim inter scientiarum cultores homines, qui acriter Ecclesiam
impetunt et obscurantismi, ut aiunt, accusant, theoriis quidem variis
et peregrinis quodammodo abducti, sed et insuper tardo quodam ac-
cessu Ecclesiae ad quaedam problemata humana innixi, et quibusdam
certo dolendis at, perspectis circumstantiis historicis, fere inevitabili-
bus casibus roborati, in quibus nonnulli theologi et praesules necnon
quaedam institutiones ecclesiasticae asseruerunt realem oppositionem
adfuisse fidem inter et scientiam, cum oppositio illa revera solum erat
apparens. Hae frequentes accusationes ansam praecbent incomprehen-
sionibus multis, et, quod peius est, detortum de Ecclesia cogitandi sen-
tiendique modum generant in pluribus sive hominibus singulariter
sumptis, sive institutionibus culturalibus ac scientificis. Quae omnia hic

et illic vere difficilem reddunt et aliquando fere omnino impediunt
adimpletionem missionis salvificae Ecclesiae inter viros scientiae pro-
fessos necnon fuvenes iisdem scientificis studiis vacantes.

His accusationibus perspectis, nunc, quando Ecclesia vult colloqui
cum mundo et coram mundo ut suum sentiendi modum aperiat circa
inquietudines ipsius mundi, inter quas certo eminet investigatio scien-
tifica, omnino utile videtur, et forte necessarium, quod Ecclesia omnem
conatum faciat ad corrigendam tam erroneam aestimationem quam de
seipsa habent tot ac tanti homines et institutiones, et quae illos mente
et corde ita alienatos ab Ecclesia tenet ut clausi fere maneant suae
actioni supernaturaliter illuminatrici et salvificae. Ideo, sive quia res
in seipsa est maximi momenti, sive quia medium quam aptum videtur
ad rectificandam aestimationem illam quam nonnulli habent de Fcclesia,
oportet quod haec Sacra Synodus emphatico modo specialem et expres-
sam declarationem faciat de plena libertate et autonomia investigationis
scientificae prudenti modo factae, qualis iam elucet e variis Summorum
Pontificum documentis et allocutionibus, praesertim ex Enc. Litt. Di-
vino afflante Spiritu Pii PP. XII, £. r.; ita ut iterum atque iterum clare
et aperte constet se non solum nihil timere a scientiae progressu, sed,
e contra, progressum scientiae tantum aestimare ut etiam sibi pretiosum
adiumentum sit ad melius et profundius pervestigandum sensum fidei et
motrum in Sacra Scriptura et in lege naturali respective contentum. Quod
ultimum iam in schemate notatur.

Ecclesia ergo, in hoc documento commendet omnibus hanc con-
gruam vocationem habentibus, et in primis suis filiis, operam omnem
impendere in scientificam investigationem. Alliciat etiam talem investi-
gationem quae serioc modo et sine praeiudiciis tendat ad comproban-
dam vel definitivam veritatem vel falsitatem definitivam eorum de quo-
rum verisimilitudine aut probabilitate iam saltem indicia quaedam ex-
stant, quae suadent forte aliquando demonstratam iri veritatem alicuius
hypotheseos, etiam si prima facie videretur opponi alicui traditionali
interpretationi hucusque datae singulari cuidam affirmationi in deposito
fidei contentae. Quod ..." attinet ad has hypotheses scientificas quae prima
facie videntur opponi alicui veritati revelatae, dicendum est quod potius
quam damnationem aliquam proferre aut retractationem ab aliquo exqui-
rere, maxime ad nostrum finem iuvabit relinquere integram® compro-
bationem sive definitivae veritatis sive falsitatis earumdem hypotheseon
illi ulteriori investigationi scientificae congrua libertate exercitae. Hoc
autem dico et necessarium admodum puto ne aliquando nos ipsi epi-
scopi, incongruo timore ducti, ut videtur, quamdam manifestemus op-
positionem exercitio huius libertatis investigationis etiam in his quae

17

iam a Summo Pontifice liberae discussionis declarata sunt, e. g., in quae-
stione de evolutionismo solum quoad corpus humanum a Pio XII, f. r.
in Enc, Humani generis. Et ne umquam, iterum, ut aliquando accidit,
ipse magister a cathedra sua removeatur propter hanc rationem; sed,
e contra, omnem impendamus operam ut in docenda philosophia in
nostris seminariis aliisve culturalibus institutis ecclesiasticis vel ab Ec-
clesia promotis, debita ratio progressus scientiarum, quae experimenta-
les vocantur, habeatur, ut via paretur illi synthesi quae inter philoso-
phiam et scientiam hodie in toto mundo tantopere urget. Hac ergo data
plena libertate seriae investigationis scientificae intra limites normae
moralitatis exercitae, in posterum radicitus vitabuntur novi dolendi ca-
sus qui ab hominibus sive institutionibus quibuscumque verti possent
contra ipsam Ecclesiam. Sic etiam viri scientifici catholici facilius et
fructuosius concurrere poterunt cum ceteris aliis viris scientificis ad
Ecclesiam non pertinentibus ad quascumque veras inductiones ac de-
ductiones scientificas sive inveniendas, sive elaborandas.

Ut autem Ecclesia numquam appareat mundo recto ire nec quidem
in ipso modo fidem explanandi, quamvis non possint ad hunc finem ex-
planationis fidei simpliciter assumi ea quae scientifice sunt mere hypo-
thetica, sed solum ea quae sunt certo comprobata, ut idem Pius XII
docet in praecitata Encyclica..’ tamen multum confert illa specialis
commendatio ab ipsa Ecclesia facta suis exegetis ac theologis ut quam-
primum appareant indicia solida in favorem alicuius hypotheseos scien-
tificae quae prima facie videretur opponi determinatae explanationi
alicuius veritatis revelatae, operam dent explicationibus etiam hypothe-
ticis, ut patet, inveniendis, quibus posset concordari fides nostra cum
tali hypothesi. Quae si, tandem aliquando, hypothesis scientifica com-
probatur vera, iam promptae erunt illae explanationes exegetarum ac
theologorum quae, eo ipso, iam magis accedent ad categoriam veritatis,
Hic modus agendi, omnino rationi consentaneus, non potest non placere
omnibus vitis scientiae investigationi deditis, qualiscumque tandem sit
eorum ratio sentendi in re religiosa.

Quod ceterum multum aperiet, ut sperare licet, mentem et sensus
mundi scientifici relate ad fidem et Ecclesiam. Quod optimum bonum
etiam intenditur mediante nostro schemate...!

Moderator: Exc.me Pater, tempus tuum transit.

Ovrator: Dixi.

In textu scripto tradito: ' autem. 7 deest. > Humani generis.

* Ideo suggero quod in hoc cap. IV, ubi agitur de cultura, explicita et expressa

mentio fiat de hac plena libertate investigationis scientificae omnibus agnita, dum-
modo ohseurata non sit a materialismo absoluto nec exerceatur ultra normas legis
motalis, quae, ut patet, afficit omnes actus humanos. Ceterum talis materialismus
absolutus afficit interpretationem factorum scientificorum potius quam ipsa facta
scientifica. Formulam vero concretam non exhibeo eo quod schema totum profun-
das et radicales patietur mutationes, cum quibus fere certo non concordaret.

Secretarius generalis: Lego textum IV suffragationis, n. 8, pag. 17
[cf. pag. 123]. Placet an non placet?

4
Exc.mus P. D. CAROLUS DE PROVENCHERES

Archiepiscopus Aquensis in Gallia

Venerabiles Patres,

Haec schematis paragraphus iure ' in lucem ponit indolem positivam
culturae modernae, progressus iam acquisitos, et bona iz * eis profluen-
tia, E contra, quasi silet carentias adbuc deplorandas,’ pericula ex his
ipsis progressibus timenda, responsabilitates novas ex eis ortas, ma-
gnaque munera adhuc aggredienda. Unde quaestio exponitur modo in-
completo, nimis optimistico, non satis actuali neque dynamico. Quae
dicuntur magis ad nationes divitiores quam ad universum mundum re-
spiciunt. Tantum pauca exempla affero.

1. De mutuis influxibus inter diversas culturas. Textus rite loquitur
de contactibus inter diversas culturas necnon de fructibus, qui ex com-
paratione culturarum expectare possunt. Sed nihil dicitur de facto ma-
ximj momenti: nempe hodiernis diebus multae * culturae traditionales
subvertuntur ex contactu inopinato cum civilizatione scientifico-tech-
nica. Ex hoc gravia oriuntur damna pro personis et pro societate. Unde
problemata difficilia de mutua et aequilibrata assimilatione culturarum
urgenti modo studia nostra requirunt.

II. De progressu scientifico-technico. Mirabilia scientifica et tech-
nica inventa rite laudantur. Sed problemata ex dominatione hominis su-
per naturam, seipsum et societatem manantia quasi ignorantur. Scientia
hodierna fit potestas, quae potest in manus politicae potestatis incidere,
ad manipulationem, quam dicunt, tam physicam quam psychicam per-
sonae. Hoc est factum novum, ex quo novae exigentiae exsurgunt:
Inter quas aliguas noto

@) libertas inquisitionis veritatis et communicationis inter scien-
tiae cultores omnino protegi debet;

£) simul responsabilitas moralis, socialis et politica eorumdem
scientiae cultorum aflirmari debet. Nuper duo sodales Academiae Scien-
tiarum Parisiensis se talem declarationem a Concilio exspectare dice-
bant;

¢} etiam normae ethicae edantur quoad experimenta scientifica
super homines patranda, v. g. in biologia genetica,

Scientiatum cultores nonne invitare possumus, ut ipsi semetipsis

tales normas agendi dent, ad instar medicorum in celeberrimo iura-
mento Hippocratis?

I11. De accessu ommnium ad culturam. Gaudet textus de accessu
numeri crescentis hominum ad culturam. Attamen animadvertendum
est hunc numerum adhuc minoritatem privilegiatam constituere. Quoad
hoc duo dicere velim.

a) Hodie ...* prima vice in historia, accessus omnium hominum
ad culturam fit res possibilis ... mediantibus novis instrumentis socia-
libus communicationis. At ex hoc ipso, exigentia premens oritur huius
generalis doctrinae® pro omni populo. Factum quod aliquis a cultura
arceatur ratione stirpis, sexus vel paupertatis hodie ut infustitia sen-
titur. Simul analphabetismus, quo adhuc laborat maior pars hominum
ut intolerabile scandalum apparet. Hoc problema problemati famis mihi
simillime videtur. Inter populos divites cultura gaudentes et populos
paupetes, multo numerosiores, hiatus et inaequalitas de die in diem
crescit. Unde satisfactio in textu expressa esz’ inconveniens et paupe-
rum offensiva. E contra conatus ingentes exspectantur ad culturam
plene diffundendam.

£) In usu novorum instrumentorum communicationis saepe sae-
pius abusus habentur sive ex parte potestatis politicae coactionem
psychologicam exercentis, sive ex parte potestatis oeconomicae, guae
lucti causa, in populum spectacula et imagines diffundit, quae passio-
nes blandiendo et sensum responsabilitatis debilitando, dignitatem pet-
sonae offendunt veramque culturam destruunt. Unde opem ferre opot-
tet ad hoc ut haec media personae et culturae inserviant.

IV. De ordine valorum et de educatione. De his quaestionibus in-
sufficienter tractatur. In textu habetur sermo de otrdine valorum. Sed
nihil dicitur de modo quo hic ordo stabiliatur, An a potestate politica?
Sed neminem fugit quod, quando potestas politica libertatem personae
in inquisitione veritatis et in operibus artis producendis non agnoscit,
ipsa cultura dilabitur...”

Sed praesertim quando quaestio habetur de ordine valorum, in
mentem venit conceptio de recta educatione. De hoc textus tacet. Aligua

de ordine valorum et ctiam de arte brevitatis causa omitto, et " textum
huius paragraphi, 2b aliquibus episcopis ... emendatum, in scriptis se-

cretariatui trado.

In textu scripto tradito. ' deest. ? ex. * deest, * deest.
5 deest, 6 pro. 7 speciatim. 8 culturae, ® videtur. 10 Ce-
teroquin optabile est ifuvenes, salva eorum libertate, in eligendo munere cultu-
rali exhortari ut ad necessitates boni communis etiam respiciant, 1 Tria

mihi videntur majoris momenti esse: a) numerus crescens iuvenum formationem
tantum scientifico-technicam recipit plena personae educatione neglecta. Maxima
necessitas habetur valores humaniores in hanc formationem inserendi; %) in edu-
catione fundamentali (éducation de base) qua tota populatio ad elementa cul-
turae evehitur, saepe ex utilitarismo tantum ad efficacitatem oeconomicam susci-
tandam respicitur; ¢} ut iam notavimus, non raro cultura falsi nominis apud mas-
sam diffunditur, in eius detrimentum. In omnibus his campis, labor arduus homi-
nes bonae voluntatis exspectat, V. De arte et de vocatione contemplativa mentis.
Agitar etiam in textu de atte, sed infausto modo, Nam ex una patie videtur textus
exprimere nostalgiam de tempore praeterito, dum FEcclesia pro cultura profana
in multis supplebat. Ex altera parte, indoles vere contemplativa mentis humanae
quasi ignoratur. Tamen hanc indolem hodie in memoriam revocare est maximi
momenti, dum multi homines et culturam ad scientias mere practicas redigere
intendant et immo ab atheismo tententur, 2 o Gallia.

Animadversiones scripto traditae:

Cap. IV, n. 22: De cultura rite promovenda. Textus sic corrigalur,

r

Pag. 24, lin. 37 - pag. 25, lin. 8. Nostra aetate, novae patent viae in humana
cultura proficiendi, scientiae nempe, technica ars et communicationis socialis in-
strumenta. At simul homines ad nova munera vocantur. Tta ex una parte majori
in dies numero hominum via non tantum ad bona materialia patet, sed etiam ad
communitatis vitam et spiritualia altioris culturae bona, quae vitae humaniori in-
serviunt. Sed ex altera parte, cum hodie possibilitas realiter detur, agnitio furis
pro unoquoque homine ad culturam accedendi vehementer postulatur. Immo ut
scandalum percipitur adhuc maiorem partem hominum hac intellectuali et sociali
miscria affici, ouae analphabetismus nuncupatut.

Cum de die in diem relationes inter varios populos multiplicentur, diversae
culturae reciprocis influxibus aperiuntur. Sed haud raro tales influxus vitam so-
cietatum tutbare, traditionales valores everterc, propriam uniuscuiusque populi
indalem ac persopalitatem parvi facere minantur, non sine gravi nocumento pro
vita spirituali multorum hominum. Attamen de se mutwa diversarum culturarum
foecundatio ut optima habenda est, dum culturarum progressus cum illis recipro-
cis contactibus connectantur. Unde operam dare oportet, ut homines facilius
proptiam culturam cum aliis huivs aetatis et temporis elapsi culturis comparare
possint, ad mutuum culturarum incrementum,

Insuper motus saecularizationis, quod dicunt, frequenter cum spiritu novae
civilizationis technicae connexus, valores traditionales simul humanos et religiosos
perantiquarum culturarum destruere minatur. Ad hos valores salvandos valde con-

fert clara agnitio distinctionis inter religionem diversosque aspectus culturae
eorumdemque cohaerentiam,

Nemo non videt, quanti sit momenti ut christifideles, cum aliis hominibus
sincera cooperatione uniti, germanam culturam promoveant,

Pag. 25, linn. 9-19. Homo, utpote persona, directe ad Deum cognoscendum
et diligendum ordinatur, Unde prae primis in vera cultura magni habentur activi-
tates gratuitae, quibus homo, omni utilitate transcensa, spiritualia complectitur.
Huiusmodi sunt inquisitio et contemplatio veri pulchrique in artibus cultus. Ita
mens hominis ad absolutum, etiam implicite, aperitur spiritualique libertate iam
suo modo fruitur.

Excolendo tertam, (...verba: etiam, etc.: deleantur) homo consilium Dei
exsequitur, qui suam gloriam creando manifestat, et terram tradidit homini, qua
imagini suae, ut ipse quoque vestigia spiritus sui rebus imprimat omniaque vertat
ad Dei gloriam. Ingens ac mirabile incrementum scientiatum necaon technicarum
artium homini potestatem anteactis saeculis ignotam super naturam, seipsum et
societatern dedit, ita ut quandoque scientiae cultores ve! ii qui potestatem politi-
cam detinent in tentationem inducantur, secundum proprium arbitrium hominem,
ac sl esset res naturae, tractandi et transformandi. Ad hoc enim ut scientifica et
technica inventa servitio personae humanae destinantur, necesse est scientise cul-
tores plena inquisitionis veritatisque communicationis libertate gaudere, omni
politica vel oceconomica coactione seclusa. Necesse est simul eosdem cultores
sensu suae erga hominem et societatetn responsabilitatis imbui. Speciatim quod
ad experimenta circa hominem attinet, conscii fiant haec norma ethica regulati,
quae ut unanimi et spontaneo consensu ab ipsis scientiae cultoribus agnoscatur
valde optandum est, Sic homo, dum secundum indolem sibi inditam perficiet mun-
dum in quo vivit, qua persona excrescet et sibi aliisque conditiones parabit vitae
plene humanae,

(Ultima phrasis deleatur, quia est inutilis).

Linn, 20-28. Insignis verae culturae nota est rectus valorum ordo, quo servato
omnia suffulciunt dignitatem personae humanae, quae Dei imago est et adoratrix.
Ad hunc ordinem respiciant oportet omnes qui ad educationem tam iuvenum
quam adultorum opem ferunt. Nam hodie numero crescente iuvenum datur for-
matio scientifico-technica, tali modo ut plena personae educatio negligatur. Etiam
ii qui ad educationem fundamentalem — éducation de base — qua totus populus
ad elementa culturae adipiscenda evehitur, adlaborant, non debent tantum ad uti-
litatem immediatam respicere. In munere eligendo in re scientifica vel technica,
decet iuvenes etiam ad necessitates societatis attendere.

Nova communicationis socialis instrumenta ad veram culturam populo distri-
buendam adhiberi oportet, Nam saepe ex una parte potestas politica his instru-
mentis utitur ad psychologicam coactionem exercendam, dum ex altera parte,
lucri causa, eadem instrumenta in massam falsam culturam diffundunt, passiones
blandiendo sensumque responsabilitatis destruendo.

Personae ius est cogitationes suas exprimere libereque in re artistica produ-
cere. Quod ius potestas politica agnoscere tenetur.

Ad eiusdem personae dignitatem colendam maxime confert labor, quo in
spiritu servitii parantur bona materialia vitae necessaria. Attamen multum adhuc
abest ut in ambitibus laboris et in modis operandi conditiones dentur quae digni-
tati laboris reapse faveant.

Promovendae andem culturae vere humanae, id agunt, ut altiores valores in
dies magis colantur, ita ut omnibus praesto sint otium atque subsidia illos acqui-
rendi. Evoluta technica arte, hoc re vera possibile evadit sed simul necesse fit
conatus impendere, ita ut pro omnibus otia ad culturam, non in detrimentum
petsonae vertant,

Linn. 29-35. Vera cultura de se communionem inter singulas personas et
communitates exprimit, promovet et confirmat. Cum iam ordo oceconomicus non-
nisi aequa bonorum communicatione verae culturae signa demonstret, eo magis
cultura altior ingenjorum — sive singulorum hominum, sive coetuum — com-
mercio manifestatur. Valde interest valores communes ex una natura humana
profluentes spiritumque fraternitatis colere necnon uniuscuiusque culturae legi-
timam autonomiam venerari, omni specie discriminationis et segregationis seclusa.

(Linn. 33-35 deleantur, De dialogo iam fuit quaestio sub n. 18 pag. 19-20).

Linn. 36-41. Ecclesia proptium implendo munus, id est evangelizando, iam
eo ipso ad humanum civilemque cultum impellit et confert. Ceterum, historia
teste, religio et cultura multimodis inter se connectuntur. Etsi finis religionis per
se non sit cultura, sed Dei glorificatio et hominis salus aeterna, tamen, cum homo
ad imaginem Dei sit creatus, religione negata, cultura plene humana dilabitur,
e contta, religione veri hominis illuminante, eadem cultura fovetur,

(Linn. 38-39 deleantur. Hodie artes ambitum religionis reliquerunt. Insuper
temporibus praeteritis Ecclesia saepe supplebat, autonomia legitima culturae non-
dum plene agnita. Caute de his rebus iudicandum est. Et melius hic nihil de
hoc dicere.

Multi homines hodierni super fundamentum atheismi novam culturam ex-
struere pitantur. Debilis est formula: religione neglecta).

Pag. 26, linn, 1-13. Ecclesia Verbi incarnati, in peculiari ambitu historico
et geogtraphico orta, at simul ad omnes populos missa, nulli culturae particulari
exclusive alligatur, sed, suae vivae inhaerens traditioni, cum omnibus culturis
communionem init, dando et accipiendo. Qui dialogus, ut foecundus sit pro omni
cultura et pro ipsa FEeclesia, oportet christianos culturae signiferos fidei divitias
intellectu et animo cognoscere, praccones autem Verbi diversarum culturarum
agnoscere valores, Sint christiani universaliorum valorum ex ipsa communi hu-
mana natura promanantinm sensusque fraternitatis propugnatores, dum simul
uniuscuiusque culturae particularem indolem magni faciant. Omnes ergo, sed pe-
culiariter laici, qui, nostra aetate, praecipui sunt culturae promotores, artes et
scientias qua callent, aestiment et colant in Christi lumine, adaequata formatione
theologica adhibita, Sic omnia iudicantes sub lumine fidei, fiant testes amoris
veritatis inguirendae et contemplandae pulchritudinisque sensu imbuantur. Quia
non pauci huius aetatis homines, longe errantes, sub falso praetextu scientiae,
novam, quam dicunt, culturam ab atheismo inspiratam instaurare conantur mu-
nus vel officium christifidelium urgetur, omnia mirabilia scientifica inventa, quae
hominem, ad imaginem Dei creatum, nobilitant, cum gratiarum actione accipere.
Hi etiam qui bonis culturae fruuntur, ne ea sibimetipsis retineant, sed e contra
studeant omnibus, etiam humillimis, ad participandum diffundere. Novaque so-
cialia communicationis instrumenta ad veri nominis culturam populi dirigere quo-
que oportet. Illi vero, qui speciali modo evangelizationi se devovent, sed prae-
sertim pastores et theologi, veritatem revelatam verbis et formis illius culturae
enuntiare discant, in cuius ambitu Evangelium serviunt, finium proprize culturae

bene conscii. Ad quaestiones quandoque complexas de his rebus enucleandas
necnon ad homines idoneos praeparandos, optandum est ut instituta specialia

condantur,

Secretarius generalis: Communico, Patres, exitum IT suffragationis:

Suffragium tulerunt Patres . . . . . . . 2.010
Dixerunt placer . . . . . . . . . . 1782

non placet . . . . . . . . . 225
Suffragia nulla . . . . . . . . . . 3

Ergo textus est a congregatione approbatus. Nunc lego textum V
suffragationis. Videatis pag. 17, nn. 9-10 [¢f. pag. 123-124). Placeine
an non placet, Patres?

5
Exc.mus P. D. IOANNES ZOA

Archiepiscopus Yaundensis

Venerabiles Patres,

Valde laudandum est quod in n. 22 schematis, necnon in para-
grapho prima tertii annexi, agnoscitur non solum diversitas culturarum,
sed etiam problema quod ex hodierna confluentia (rencontre de cultures’)
earum oritur. Hoc problema sublineare vellem, 1. in mentem revo-
cando principium quoddam fundamentale, 2. ostendendo applicationem
eius in casu particulari,

1. Quidem principium fundamentale. Ut confluentia hodierna di-
versarum culturarum ad verum progressum humanum conducat, neces-
sarium est unamquamque culturam suos valores proptios, e. g. scientiam
in Occidente, religiositatem et spiritualismum® in Africa proponere,
non solum in quantum proprios, sed etiam in quantum ad hominem
ut hominem pertinentes. Ratio enim cur, ego Africanus, scientiam oc-
cidentis accipere debeo, non est quod scientia ab occidente provenit,
sed quia scientia, quae de facto mihi ab occidente advenit, bonum hu-
manum habetur. Vicissim, quod religiositas e¢ spiritualismus® in Africa
extollitur, non est ratio cur haec religiositas ab homine occidentali sit
accipienda, cum ad indolem hominis ex sua natura pertineat. Quidquid
vere humanum est, nec tuum nec meum, sed nostrum habetur. Nullus
adest ergo locus in mundo culturali pro acceptione personarum. Non

existit cultura sine libera aliqua communicatione inter se hominum,
humanitatis causa et beneficio. Ad hoc exigitur ut omnes valores men-
sura humanitatis probentur et emendentur, ut melius ad quandam ge-
nuinam universalitatem reducantur, quae omnem colluctationem tem-
poris, morum, stirpis, personarum et loci removet. Quae emendatio
valorum humanitatis causa, in ... schemate non satis apparet.

2. Ab hoc principio multa prosequuntur in relationibus culturali-
bus institutis vel instituendis, v. g., inter occidentem et Africam. Debet
homo africanus scientiam ediscere. Ex habitudinibus ancestralibus, fugit
eum sensus sic dictus causarum secundarum, guae’ scientia moderna
observat ut leges constituantur, quibus actio humana efficacior evadat.
In hoc sensu causalitatis efficientiae ® elaborando, Africa discipula occi-
dentis habetur. Pro dolor tamen, cultura occidentalis non hoc sensu
causalitatis efficientiae ditatur, quin plerumque sensu religioso privetut.
In magno periculo Africa versatur quod acquirendo ab occidente sensum
scientificum causalitatis, amittat ipsa suum sensum religiosum et in
atheismum vel materialismum deflectat. Synthesis difficilis ergo perfi-
cienda est inter culturam scientificam, sat alfe ” institutam ne destruetur
sensus religiosus, et sensum religiosum, sat profunde excultum ne ab
€0 sclentia respuatur.

Habet quidem homo Africanus sensum religiosum relate ad socie-
tatem, relate ad mundum, relate praesertim ad Supremum Numen,
difficile dictu aut cultu sed numgquam denegatum. Nihilominus, ut hic
sensus religiosus africanus capax sit culturam scientificam occidentis
integrare quin ipse destruatur, ab omni impetfectione quam cultura
scientifica detegere solet, emendari debet. Opus est ergo ut libertas in-
dividui in societate, causalitas obicctiva in phaenomenis, activitas hu-
mana in mundo, minime vituperentur titulo religiositatis non satis
excultae,

Nemo est qui non videt, illam synthesim inter sensum religiosum
et scientiam, quamdam recapitulationem omnium valorum exigere. Ubi-
nam ergo reconditur spes vera tam necessariae recapitulationis valorum,
salva semper mutua genuinitate, nisi in Illo in quo, ut dicit S. Paulus,
omnia constant? [taque optandum est ut in schemate aliquid dicatur
de influxu Christi, ut norma et mensura ultima culturae universalis.

Concludo. Quidquid sit de nostro schemate, evidens est Africam
adhuc cultura christiana carere, in qua, valoribus propriis occidentis et
Africae crisi subiiciendis, scientia acquireretur quin amitteretur religio.
Sane Africa christiana etizm ® indiget institutis culturalibus ubi mutua
conversatione periti ingenium proprium Africae excolant et veros va-
lores occidentis spargant’; attamen, nec minus Africa christiana indi-



266 ACTA CONC. VATICANI II — PERIODUS III

get institutis theologicis, ubi vera synthesis inter valores humanos et
Africae et occidentis ex plenitudine Christi patienter elaboretur. Faxit
Deus ut haec necessitas, cum adhuc tempus est, intelligatur, et ei satis-
fiat; et sic floresceret nova quaedam aetas patristica. Dixi.

4

In textu scripto tradito: ' deest, ? deest. ¥ deest. nostro,

5 quas. ¢ scientificae. 7 deest. ¥ deest. ¥ spargent,

Secretarius generalis: Communico Patribus exitum III suffragatio-
nis quae, scil. se refert ad nn. 5-7:

Praesentes votantes . . . . 1.996
Dixerunt placet . . . . . 1912

non placer . . . . 81

placet iuxta modum . 2 sed sunt vota nulla.
Suffragia nulla . . . . . . 1

Ergo etiam hic textus est probatus a congregatione. Nunc propono
uitimam suffragationem pro hoc mane. Placetne, non placet an placet
iuxta modum prooemium et cap. I huius schematis? Uti dixi, responsio
triplex esse potest. Qui respondent placet iuxta modum, modos pos-
sunt deferre etiam crastina.

Liber qui nuntiatus est mane distribuetur Patribus versus horam
duodecimam. Gratias.

6

Exc.mus P. D, ARTURUS ELCHINGER
Episcopus tit. Antandrinus, coad. c.i.s. Argentinensis

Venerabiles Patres,

Nemo est qui dubitat, quin in pervestigando modo quo Ecclesia
in mundo hodierno adesse debet, specialis consideratio tribuenda sit
progressui culturae. Quamvis in Annexis meliora et ad nostram aetatem
magis pertinentia vetba explicentur, tamen quae in n. 22 ipsius sche-
matis dicuntur, viris illam culturam colentibus, unice apparebunt ut
pia quaedam atque generalis exhortatio.

Certe possibile, immo et necessarium est, ut in ipso schemate, ra-
tione praecisa atque indoli Concilii congruente, affirmantur munera quae,
modo positivo, Ecclesia quoad culturam #osfri temporis adimplere de-
bet. Quae ut determinare possimus, proficiscamur a quibus determina-

tis factis, quae pro nobis, immo et pro omnibus, veras constituunt
quaestiones.

Facta sunt haec sequentia: 1. Inter eos qui motus culturales ho-
dierni temporis dirigunt, numerosiores sunt homines, magni quidem
valoris et ingenii, qui a fide christiana tragica incomprehensione defle-
xerunt, vel etiam, in dies, christianae religioni ex professo adversi fiunt.
Eorum exemplo et auctoritate, ipsa fides in doctrinam christianam haud
raro in discrimen vocatur.

2. Inter christianos qui solliciti sunt culturae fovendae, non pauci
sunt qui sese existimant non sufficienter sustentatos ab Ecclesia, quae
debitum non videtur tribuere his valoribus culturalibus momentum.

3. Non parva pars publicae opinionis aestimat Ecclesiam catho-
licam, licet non pauca hisce valoribus contulerit temporibus praeteritis,
hodie saepe affici timore, quo eam ad res angusta mente considerandas
impellit atque ad sese apologetice semper defendendam, inducit.

4. Ecclesiae contrarietas adversus modernismum, in campo phi-
losophiae, historiae atque scientiarum, cuius apud omnes viva exstat
memoria, apertum remanet vulnus quod suspicionem causat erga ipsum
magisterium ecclesiasticum.

Haec sunt, venerabiles Patres, facta quae nobis probum conscien-
tiae examen imponunt.

Non obstante severitate atque etiam iniustitia quae hisce in factis
continentur, agnoscere debemus infirmitatem nostram simulque media
inquirere, quibus eisdem mederi valemus.

1. Nonne Ecclesia, tamquam magistra, anguste persequi cupit rem
culturalem, aegre tolerans eius autonomiam ad efus progressum procul
dubio necessarium?

2. Nonne saepe colimus illud, uti dicam, imperialismum dogmati-
cum, cuius ratione conducimur ut peremptorie atque celeriter omnia
scientiae acquisita iudicemus, ac si fides quam servimus universam nobis
tribueret competentiam?

3. Nonne culturam saepe modo tantum retrospectivo considera-
mus, suspicionem ostendentes erga novum humanismum quia culturae
classicae et occidentali nimis alligati? Homines autem hodierni tempo-
tis, prospectivam ipsam cordi habent!

4. Nonne affirmationes theologicae certi temporis assimilamus chri-
stianae veritati, ut si labor theologicus in perpetua repetitione ali-
quarum thesium pro semper acquisitarum consisteret, sine ullo inqui-
sitionis spiritu?

5. Nonne negleximus activitatem pastoralem intelligentiae huma-

nae, i. e., curam sanctitatis quae iz activitate intellectuali et per eam
acquiritur?

6. Nonne morbide formidamus spiritum rationalismi atque mentem
criticam, ut si nihil valide in eis inveniri posset?

De omnibus istis deficientiis, historicum factum Galilei, in hodier-
nos usque dies, pro multis peritis hominibus, typicum symbolum con-
stituit. Nequidem dicatur, hoc factum mere ad historiam pertinere. Tam
quarto centenario, hoc anno cadente, nativitatis istius digni viri Ga-
lilei, non pauci homines scientiae dediti, eiusdem memotiam in uni-
verso mundo celebrant, quin in hodiernam usque diem intervenerit
ulla reparatio istius miserabilis iniustae damnationis!

In mundo hodierno, maioris quidem momenti sunt actus positi
quam verba prolata. Eloquens actio esset rehabilitatio Galilei ex parte
Ecclesiae, humiliter sed merito peracta. Talis decisio, si a Suprema Ec-
clesiae auctoritate statuta esset, non posset quin in favorem cederet
ipsius Ecclesiae, quippe quae tali actione plane hodietni mundi confi-
dentiam sibi vindicaret atque summopere culturae humanae inserviret.

Et nunc transeamus ad positiva munera ab Eecclesia implenda. Tria
mihi apparent esse haec munera, et quidem inter se connexa.

In primis, Beclesia attendere deber ad factum culturale in tota eius
amplitudine ac sub omnibus eius respectibus.

Tempus quidem elapsum est, in quo ad solam Ecclesiam pertinebat
totius culturae dominium atque discrimen. Oportet ut hodie mentem
habeamus apertam, benevolam atque amicitia innixam, aua nos osten-
dimus ersa hodiernam culturam confidentes. Oportet ut hodie liberta-
tem investigationis scientificae agnoscamus, quin ullo modo praevia iudi-
cia contra eiusdem leges admittamus. Quod etiam valet quoad inqui-
sitiones scientiatum teligiosarum.

Hortemus etgo christianos, ut in hoc ipso campo culturali activita-
tem suam patefaciant eosgue ' prudentem audaciam commendantes.

Praeterea, Ecclesia ad progressum culturale non pauca conferre de-
bet, quin tamen paternalismo indulgeat.

Culturam quidem tueri debet contra sic dictum « anthropocen-
trismum », eamdem apertam relinquens Transcendentiae mysterio. Cul-
turam item tutari debet contra utilitarismum matetialisticum et techno-
craticum. quam dicunt, sollicita semper. ut princeps locus tribuatur
personae humanae etusque vitae, cuius habitudo ad ultimum finem ut-
cumgue prae oculis habenda est. Hac ceterum ratione, Ecclesia evolu-
tionem atque liberationem culturae promovet.

Tandem denique, Ecclesia ipsins culturae profanae divitias recipere
debet, ut fidei christianae expressionem mundo praebeat, hodiernis ad-

iunctis aptatam atque ad homines peritos, bonum ac pulchrum quae-
rentes, attrahendos idoneam. Authentica actio pastoralis requirit ut
nova suscipiantur acquisita veritatis atque pulchritudinis artisticae.

Ut concludamus, hoc votum exprimere iuvat. Sacrosancta haec Sy-
nodus summopere hortetur, ut in praecipuis nationibus superior insti-
tutio christiana condatur, cuius missio non esset Universitates saecula-
res plus minusve imitari, sed proprie omnibus peritis in diversis cam-
pis culturae labore deditis, locum investigationis et dialogi cum viva
traditione religiosa proprie christiana procurare. Istae Institutiones,
conatus virorum catholicorum coordinare deberent, ut triplex munus
praedictum efficaciter obtineri valeat. Quo, ...’ diximus, in eo consi-
stit: ut studiosa benevolentia ad dynamismum hodiernum culturale
Ecclesia attendat; ut quantum fieri possit, ad progressum culturae et
ipsa conferat, praecipue substituendo absurdo hominum fato {ut dicunt)
mirabilem illam spem christianam; ut, demum, FEcclesia culturae divi-
tias, pro posse, in proprio patrimonio integret.

Tta agens in nostra vertente epocha, Ecclesia vitabit ne appareat
tamquam evolutionis culturalis carentia laborans, quam vocant «un
sous-développement de la culture chréiienne ». Et dixi.

i 2

I tewtn scripto tradito: ' eos quoque. ut.

7

Exc.mus P. D. LEONIDAS PROANO VILLALBA
Episcopus Rivibambensis

Venerabiles Patres,

Nomine 70 Patrum loquar, relate ad n. 22 huius capitis, de sic
dicta educatione basica et de eius necessitate in America Latina. Necesse
est enim ut cognoscantur realitates omnium partium mundi, quando de
mundo hodierno agitur et de Ecclesiae actitudine erga hunc mundum,
tam relate ad vitam oeconomico-socialem, quam ad vitam intellectua-
lem, culturalem et religiosam.

Et quidem de educatione basica agam, quia haec valde utilis, immo
necessaria, est, ut populi Americae Latinae rite evolvantur, quando
argenti, et divitiarum et titulorum privilegia quasi ad nihilum reducti
sunt et merito valorantur intelligentia, aptitudines, virtutes, saepe sae-
pius sub humilitatis specie latae.

Multa opera bona facta sunt in America Latina: multiplicantur

Universitates, collegia, scholae, artium cultores, et etiam technici; in-
super, omnia, etiam structurae, in profundae et celerrimae mutationis
transitu sunt. Sed, ex diversis rationibus, populi magna pars in ignoran-
tia manet et sedet.

Omnia anversum et reversum habent. Ad plenam et sinceram rerum
cognitionem, necesse est, non solum anversum, sed etiam reversum, ac-
curate videre, praesertim si, ut in casu, evolutionem harmonicam, veram
iustitiam et authenticam pacem, caritate compulsi, quaerimus.

Ideoque, en facta, frigida numerorum eloquentia revelata:

1. America Latina habet duos centos milliones incolarum: ex eis,
octoginta milliones nec legere nec scribere didicerunt.

2. Hodie, pueri qui sunt inter septem et quatuordecim aetatis
annos, vigesimam partem populationis constituunt, 1. e., quadraginta
millia millium.

3. Plusquam guindecim puerorum milliones non possunt ad scholam
concurrere, et progrediuntur ad incrementandum adultorum numerum
qui nesciunt legere neque scribere.

4. Unoquoque anno increscuni millia millium puerorum aetatem
scholarem babentium.

5. Anno 1955, aulas numero quatuorcentuum quinguaginta millia
defecisse notum est.

6. Practerea, extra hanc deficientiam, ob infantium augmentum,
viginti quingue millia aedes scholares construendae essent unoquoque
anno.

7. Hodie, in America Latina, sexcentum millia magistrorum desunt,
et insuper, unoquoque anno, viginii quinque willia novorum magistro-
rum introducendi essent.

Meo iudicio, factum hoc intolerabile est in mundo huius temporis.
Nam, dum ex una parte, « Divinae Providentiae dono, ut dicitur in
schemate, nostra aetate, novae patent viae in humana cultura profi-
ciendi, scientiae nempe, technica ars et communicationis socialis instru-
menta »; ex alia parte, quasi innumerabiles sunt homines qui in maximae
ignorantiae tenebris sedent. Factum hoc verum scandalum historicum,
sociale, politicum est, et in eo consistit quod nunquam societas humana
habere potuit tantorum et tam mirabilium insttumentorum ad educatio-
nem impartiendam et ad culturam diffundendam, quam in nostra aetate.
Usque adhuc, viri qui cultura potiuntur non rite mensuraverunt huius
miseriae profunditatem neque amplitudinem. :

Etenim, ad populorum integralem evolutionem promovendam, edu-
catio basica quasi conditio sine qua non est ut fiat transitus ad pro-
gressum. Educatio basica ea est quae incipit docendo alphabetum et

numerum, ut homines legere, scribere et numerare possint et ut ele-
mentales notiones de agricultura, de sanitate, de vita sociali, morali et
religiosa, meltus ac facilius discant. Ergo, alphabetizatio medium basi-
cum est ut homo possit sese evolvere, dignitatem suam acquirere, sub-
ticere terram et elementa, vitam oeconomicam et socialem meliorare,
religionem melius intelligere et in virtutum moralium praxi sese exer-
cere: uno verbo, omnes capacitates suas et facultates valorare, commu-
nitatis universalis bono.

Cogitans in illis millionibus et millionibus puerorum, iuvenum, mu-
lierum et virorum qui sedentes manent iuxta viam, petr quam, sub solis
splendida luce, transeunt et scientiae, et artes, et vita, et amor, et pro-
gressus, impossibile est non memorare caeci Bartimaei drammaticam hi-
storiam in Evangelio relatam. Sedere et sedens permanere; sedere iuxta
viam: mendicare panem: idem est ac quod hodie « infraevolutio »
hispanice « subdisarrollo ») appellatur. Eodem modo quo in illo tem-
pore multitudo lumine gaudens caecum increpabat ut taceret, etiam
hodie multi homines culti sed indifferentes erga sortem aliorum; multi
homines qui gerunt res oeconomicas et politicas et qui de ipsa igno-
rantia beneficium capiunt et qui, cum transeunt, illi eleemosynam dant
ut videantur tantum ab hominibus: populum humilem et caecum incre-
pant ut taceat,

Certo certius, multa incepta orta sunt, nationalia et internationalia,
ad tollendum hunc scandalum, e. g. ea quae ab UNESCO, Missione An-
dina, OFA, ducta sunt. Ecclesia etiam serio conata est partes suas prae-
bere huic operae: memores simus Scholarum radiophonicarum, exem-
plum Columbiae sequentium, diverso modo, in natione Brasiliensi, Chi-
liensi, Peruviana, Boliviana, Aequatoriana et aliis, adlaborantium. Sed
problema imponderabile manet.

Ergo concludo: 1. Valde desideranda est magis stricta et aperta
collaboratio inter gubernia, Associationes Internationales, Associatio-
nes privatas et Ecclesiam.

2. In redigendo n. 22 qui de cultura rite promovenda agit, non
praetermittatur expositio circa hoc magnum, complexum et basicum
culturae ..., ne schema nostrum nimis europaeum videatur. Dixi.

In textu scripto tradito: ' problema.

[Subscripserunt etiam] Luis Manresa Formosa, ob. Quezaltenango; Jaime
Luis Coelho, ep. Maringd; Benigno Chiriboga; Luis Crespo Ch., ep. Loja; Cesar
Mosquera, arch. Guayaquil; Nicanor C. Gavilanes, ob. Portoviejo; A. Barbi-
sotti, vic. ap. Esmeraldas; Emilio Tagle C., arch. Valparaiso; Anibal Maricevich,
ep. Concepcién in Paraguay; J. Valle G., aux. Iquique; Vicente Maya, prael, El

Oro; Laureano Castdn, ep. Seguntinus-Guadalajarensis; Armando Gutiérrez Gra-
nier, aux. La Paz; J. J. Iriarte, ob. Reconquista; B, Pifiera C., ob. Temuco;
Walmor Battd Wichrowski, ep. tit, Felbes; M. McGrath, ep. S. Iacobi Veraguen-
sis; G. M. Riobé, ep. Orléans; Hugo Aufderbeck, aux. Fulda; J. C. Przyklenk,
ep. lanuariensis; J. Peeters, ep. Buca; M. Green, ep. tit. Trisipensis; Romanus
Arrieta V., ep, Tilaran; Victor Garaygordobil, prael. Fluminum; B. Cazzaro, ep.
tit. Pirgo, vic. ap. Aysén; A. Yeddanapally, ep. Bellary; C. Manziana, ep. Crema;
J. T. Daley, ep. tit. Barca; J. Gonzales Ruig, ep. Puno; J. Garneri, ep. Susa;
J. Pavloi¢, aux, Senj; G. Philbin, ep. Down and Connor; Jan Van Cauwelaert,
ep. Inongo; Paulus, ep. Oreolensis-Lucentinus; Aloisius Baccino, ep. 5. loseph
in Uraquaria; Manuel Serrano Abbad, arch. Cuenca; S. A, Haro A., ep. Ibarra;
Felipe Santiago Benitez, aux. Assuncién, Ramén Bogarin, ep. S. Ioannis Bapti-
stae a Missionibus; Elas, arch., maronita Cypro; Xav. Morilleau, ep. tir. Colo-
niensis in Cappadocia; Orlandus Chaves, arch, Cuiabd; J. R. Pulido, ep. tit. Cirro;
J. G. Calderén, ep. Cartago; J. Manuel Santos, ep. Valdivia; Narcissus Jubany,
ep. Gerona; Enrigue Alvear U., aux. Talca; José Luis Castro, ob. San Felipe;
Tsmael Rolén, prael. null. Caacupé; Guillermo Carlos Hartl, vic. ap. Araucania;
Fr. Gillmore S.; Wenceslaus Gomez Frande, praef. ap.; J. E. Robles; C. Rada S.;
Marcelo Mendiharat, ob. coad. Salto; Ramon Salas V., prael. null. Arica; Juan
Campuzano, praef. ap.; Maximiliano Spiller, vic. ap. Napo; Antonio de Hornedo;
P. Mufioz Vega, coad. Quito; José Pintado, vic. ap. Méndez.

8
Em.mus P. D, STEPHANUS carp. WYSZYNSKI

Archiepiscopus Gnesnensis et Varsaviensis

Venerabiles Patres,

Quae dicturus sum nomine omnium episcoporum Polonige ' tangunt
punctum 23 e cap. IV, quod inscribitur: « De vita oeconontica et so-
ciali », comparatum cum Adnexo quarto, quod fert eundem titulum,

1. Communicare vellem Patribus, episcopos Poloniae dedisse com-
missioni ad redigendum schema de Ecclesia in mundo buius temporis
suam propriam rationem schematis (vulgo: « progetto »), quae eis vi-
detur magis accommodata « mundo moderno », quem nos vivimus,
patimur et, in quantum possumus, mutare et formare studemus.

In mundo, quem dicunt novo — quia novae et insolitae sunt con-
ditiones vitae —, multae quaestiones quas schema XIII enumerat quasi
ex artis praeceptis seu academice, induunt characterem practicum atque
experientia cotidiana nos tangunt ...>. Huiusmodi quaestiones sunt obiec-
tum discussionum, quae numquam desinunt, neque in verbo neque in
opere, sive flunt ex parte eorum qui omnia ad materiam referunt, sive
ex parte nostra qui doctrinam sequimur christianam.

Ut par est, discussio fit in conditionibus diversis, cum Ecclesiae
praesto haud sint media communicationis socialis, evidenter tam neces-
saria ad contentionem sustinendam...’

2. Quibus considetatis malumus evitare duplicem rationem deli-
berationum, quae fiunt in cap. IV: primum iz corpore schematis et
deinde in adnexis. Cur sermo fit de iisdem rebus bina oratione? Deinde
quaestiones vitales, primi ordinis, quas omnes usu et consuetudine co-
tidiana experiuntur, tractantur in Adnexis. Huiusmodi methodus male
disponit; dixerit quis, nos parvi pendere quaestiones maximi momenti,
cum mundus universus a Concilio earum solutionem exspectet.

3. Cap. IV schematis et quam maxime quae in puncto 23 adducun-
tur potius deberent excipere exspectationes multitudinis hominum, qui
operam praestant in hodierna vita oeconomica, qui spe animoque im-
pleti opem et auxilium ex parte Ecclesiae expetunt, cum saepe saepius
decepti, a spe destituti vitam agunt miserrimam...'

Insuper nostrum schema manifestam declarationem indicare de-
beret laudis ...’ omnium Epistularum Encyclicarum socialium Summo-
rum Pontificum, qui post Concilium Vaticanum I verbo et opere pro-
viderunt urgentibus Ecclesiae negotiis. Litterae enim Encyclicae non sunt
opiniones privatae Summorum Pontificum, sed continent authenticam
doctrinam Ecclesiae in re sociali.

4. Quam maxime notanda est mens Ecclesiae sollicita ac sedula
in rebus terrestribus, ne homo privetur bonis materialibus. Christi cla-
mor, benignus et humanus, « Misereor super turbam », numquam ces-
savit, #ta ® exceptus est a primis christianis, qui communiter — ratione
communis utilitatis — bona administraverunt, Opportune illustrentur
deinde scripta Patrum in re sociali necnon doctrina S. Thomae et alio-
rum philosophorum et moralistarum, qui per totum Medium Aevum
interpretaverunt mentem Ecclesiae immutatam, exceptam a spiritu Fran-
ciscali, qui quaestionem socialem eximie ornavit, deinde S. Antonini
Florentini et aliorum; qui thesaurum Ecclesiae in re sociali acquisitum
transmiserunt usque ad nostra tempora.

Gloriemur igitur Ecclesiam fuisse semper intentam bono etiam ma-
teriali populorum. Inter calumnias amandandum est dictum: Ecclesia
in re sociali tardius venire consuevisse. Haec est enim obiectio isto-
rum, qui reprehendere satagunt doctrinam socialem catholicam. Im-
merito quidem et iniuste. Spiritus Evangelii et mens Ecclesiae con-
stanter lenire voluit certamen inter divites et operariam plebem.

5. Forsitan apparebit, quod laudi tribuatur Ecclesiae, vocem Ec-
clesiae fuisse vocem clamantis in deserto neque auditam fuisse ab iis,

13

qui favent individualismo sociali vel, quod peius est, rationi oeconomi-
cae immorali et turpi.

6. Inde admonendi sunt wviri catholici, ut studiis incumbant doc-
trinae socialis catholicae ...". Saepe enim obicitur Ecclesiae defectus
cuiuscumque doctrinae socialis, cum ignorentur magnificae paginae Lit-
teratum Encyclicarum.

Maxime moderni catholici, qui sunt fautores progressus, wvulgo
« progressisti », aliquando in quibusdam locis diffundunt malas voces,
acriter diffamantes Ecclesiam, quasi negligeret sortem opetariorum. Evi-
denter cum iis consonant qui sequuntur materialismum. Huiusmodi vo-
ces, quas spargunt et diffundunt ignari vel etiam inimici, contribuunt
quam maxime, ut nonnulli operarii ab Ecclesia avertantur. Inimicorum
interest, ut Feclesia calumnietur inimica primi ordinis — « numero
uno » — universi coetus operariorum,

7. Optandum esset, ut schema explanaret nefastos exitus rationis
oeconomicae — vulgo « sistema economico » -, quae caret principiis
moralibus, ostendendo, quam perniciosi sint non solum pro individuis,
sed etiam pro rebus oeconomicis, quae producuntur. Hoc valet tam pro
ratione oeconomica libera quam pro illa in communi redacta — vulgo
« collectivismo » —. In utraque, et personae et res, damnum patiuntur
propter immoralem modum oeconomicum. Etenim persona humana
nihil aliud habetur, quam aliquid secundarium, quod inservit technicae
producendi bona materialia, quae in hisce rationibus oeconomicis ha-
bentur tamquam dii. Quod tamen non impedit, quominus bona materia-
lia producantur peiora et deteriora de die in diem.

Inde postulatur et exigitur, ut principiis philosophiae ethicae im-
buantur ipsae rationes oeconomicae {vulgo « sistemi economici »), ut
debita observantia prosequatur sic dicta theologia rerum huius terrae, ut
honore et decore ornetur, immo ut sanctificetur, labor humanus, Huius-
modi quaestiones tractantur in moderna cura pastorali, ubicumque
inveniuntur conferti coetus hominum, qui industriae incumbunt,

8 et ultimo. Caput distinctum mereretur in schemate quaestio re-
lationis rationis oeconomicae (vulgo « sistema economico ») erga cul-
tum religionis. Experientia docet, non in omni ratione oeconomica
Ecclesiam libere agere posse, Sunt rationes oeconomicae, quae circum-
scribunt, definiunt, immo coercent non solum operam physicam indivi-
dui, sed efiam® eius vitam, eius modum vivendi, libere agendi et di-
sponendi, immo etiam cogitandi et desiderandi. In tali systemate indi-
viduum per vim immittitur in machinam productionis.

Experientia docet pariter, rationem oeconomicam quae iungitur
consilio avertendi homines a Deo, a cultu religionis, nihil aliud efficere,

quam ut suspectos reddat omnes, qui reiciant instaurationem novi ot-
dinis oeconomici, etiamsi boni, immo consilia ineant oppositionis etiam
inter illos qui antea indifferenter se habuerunt erga religionis cultum.

Quaecumque sit instauratio ordinis oeconomici, debet semper de-
bito respectu prosequi libertatem conscientiae individui. Ipsum inter-
esse seu bonum rei oeconomicae hoc postulat.

Concludendo censeo, nimis grandem esse hodie quaestionem socia-
lem et oeconomicam in toto otbe terrarum. Diversi sunt eius aspectus
atque, ut vidimus, eo gradu mentem hominis moderni occupant, ut de
hisce sermo fiat in Adnexo. Huiusmodi quaestiones tractandae sunt,
omnes et integrae, in corpore schematis, utpote res maximi valoris, et
non in margine discussionis...” Dixi.

In textu scripto tradito: ' deest, ? graviterque commovent. * Non
obstante inaequali contentione, non deficiunt consilia et media novis condicio-
nibus accommodata, quae nos adhibemus, qui novis methodis vitam FEcclesiae
in societate defendere, immo confirmare, studemus, * Ne arguamur ab istis
negligentiae vel contemptus eorum iurium, desideriorum, quae expetunt, affec-
tant, * et probationis, ® immo. 7 quam ignorant. 8 totam.
? Profecto merentur attentionem Ecclesiae eiusque sollicitam solutionem, ne igno-
ratae magis dividant familiam humanam, FEcclesia vero faciat oportet partem
integram coetuum ingentium operariorum, animumque attentum et benevolum
convertat in condiciones loci, laboris, vitae, ut melius prospiciat eorum bono spiri-
tuali, non negligendo tamen iusta desideria bonorum huius terrae,

9

Em.mus P. D, PAULUS carp. RICHAUD
Archiepiscopus Burdigalensis

Venerabiles Patres,

N. 23, de quo nunc agitur, anteponit notas optimas in prima pa-
ragrapho quoad statum novum in societate,

Principia quae sequuntur revera sunt valida, sed practice incom-
pleta. Sane fateor pertinet ad folia adnexa explanare modo magis con-
creto diversas consequentias istorum principiorum. Sed, ni fallor, in
adnexis, tamen diligenter et utiliter apparatis, parum inveni circa res
de quibus aliquid nunc intendo pauca dicere.

Sunt enim quaedam quaestiones quae forsitan interpretantur ut
conclusiones practicae et quae, humillimo meo sensu, inter principia
debent includi ut praecipuae normae doctrinae socialis christianae et



276 ACTA CONC. VATICANI 1I — PERIODUS III

humanae, Si volumus loqui coram hominibus nostri temporis linguam
intelligibilem ac directam, non possumus perpetuo manere in meris
abstractionibus.

Certo certius aliqua principia generalia, sed concreta, dominantur
vitam oeconomicam ac socialem, de quibus Sacrosanctum Concilium
potest et debet quasdam formulas clare et strenue proponere. Sic:

1. De gravi obligatione, pro omnibus qui, individualiter vel collec-
tive detinent dominium aut directionem supra officina aut culturas,
seriose praevidendi evolutionem oeconomicam ac diflicultates quae pos-
sent evenire probabiliter in cursu negotiorum et hoc ad vitandam mi-
serabilem cessationem laboris pro operariis. Talis praevisio non tamen
sufficit. Opifices non possunt subito sese invenire sine labore, proinde
sine lucro pro eorum atque eorum familiarium sustentatione. Oportet
quod in gestione negotiorum aliqua participatione sapienter instituta,
et proinde aliqua prudenti informatione, operarii ipsi possint gaudere,
saltem mediantibus associationibus repraesentativis.

Hoc constituit officium authenticum prudentiae ac solidarietatis,
quod ut normam imperativam in mundo hodierno sacrosanctum Con-
cilium debet proclamare, et non solum pro regionibus suflicienter evo-
lutis, sed etiam pro regionibus quae iam conatum pracbent ad instau-
rationem industrialem vel agricolam, ubi tamen subita et impraevisa
cessatio laboris graviores consequentias affert operariis faciliter inopibus.

2. De cessationibus laborum est enim necessarium ut breviter Con-
cilium exponat quasdam regulas citca dialogum perutile inter eos qui
auctoritatem detinent et opifices, circa actionem pacificam ac probam ita
ut, utraque parte, intelligatur tum vera conditio officinae et generalis
oeconomicae evolutionis, tum etiam et praesertim vera ac saepe inhu-
mana conditio operariorum cum eorum familiis,

3. De actuali mobilitate professionali ac geographica plerumque
hominum sive in artibus liberalibus sive in artibus manualibus aliquam
considerationem Concilium debet attente explanare, Istud factum est
elementum maximi momenti in mutatione extraordinaria nostri tem-
poris, sane ineluctabili,! quod elementum consequentias nefarias potest
producere, sed etiam optimas notas admittit ad augendum sensum so-
cialem boni communis in aliqua natione et in universali societate, ad
augendam quoque pastoralem actionem magis communem et coaduna-
tam, immo ad augendam promotionem culturae et capacitatis ipsorum
individuorum. Proinde educatio permanens omnis hominis debet con-
siderari ut norma praesenter imperativa,

4 et ultimo. Concilium non debet timere evocationem iustitiae in
determinatione pretiorum contra scandalosas et irrationales augmenta-

tiones, contra omnes speculationes dolosas, speciatim super agros et
super spatia destinata ad constructionem, contra beneficia exaggerata
in mercis et in negotiis, In eadem linea quoque omnes fraudes commer-
ciales, omnia lucra pecuniaria quae non statuunt in reali labore atque
utilitate, sed saepe saepius in mero ludo aleatorio, praesentari debent
ut damnosa.

Etenim, ubi adest de facto radix totius perturbationis socialis, nisi
in distributione ipsa et circulatione bonorum potius quam in eorum
possessione? Si nos, venerabiles Patres, silentium nimis timoratum
servemus quoad istas res quae sunt in initio omnium iniquitatum so-
cialium, tunc vox Concilii, infeliciter manens in abstractionibus, non
potest audiri ab operariis, a matribus familiae, a parvis agricolis et arti-
ficibus. Tunc non possumus nosmetipsos habere ut patres pauperum.

Dixi,

1

In textu scripto tradito: ' ineluctabile,

Secretarius gemeralis: Communico, Patres venerabiles, exitus suf-
fragationum reliquarum.

Suffragatio 1V,

Praesentes votantes . . . . . . . . . 1963
Dixerunt placetr . . . . . . . . . . 1.880
non placet . . . . . . . . . 81
placet iuxta modum . . . . . . 1
Suffragiuom nultum . . . . . . o . . 1

Suffragatio V-

Praesentes votantes . . . . . . . . . 1968
Dixerunt placer . . . . . . . . . . 1889

non placet . . . . . . . . . 78
Suffragiom nullem . . . . . . . . . 1

Ergo duo textus sunt a congregatione approbati.

Suffragatio finalis circa prooemium et cap. I, in qua triplex formula
adhibita est:

Praesentes votantes . . . . . . . . . 1965

Dixerunt placer . . . . . . . . . . 1.030
non placetr . . . . . . . . . 77
placet inxta modum . . . . . . 852
Suffragia nulla . . . . . . . . . . . 6

Ergo modi sunt expendendi et textus iterum proponendus est con-
gregationi generali.

10

Exc.mus P. D, ANGELUS HERRERA Y ORIA
Episcopus Malacitanus

Venerabiles Patres,

Lego' votum venerabilis et dilecti episcopi mei Angeli Hertera,
cuius sum coadiutor.” En verba eius:

Liceat mihi humiliter opinari schema, cum de re sociali agit spei
guam mundus in Concilio posuit non respondere.

Hanc expectationem significavit Praeses Statuum Foederatorum Ame-
ricae Septemtrionalis, luctuose occisus, in epistola ad Summum Ponti-
ficem,! sanctae memoriae, occasione inaugurationis Concilii,

Sic enim scribebat:

« Ante ingentia problemata, quae frequenter viribus humanis ut
insolubilia apparent, omnes Orbis Terratum homines causam novae
fiduciae invenerunt in grato nuntio Vestrae Sanctitatis Patres concilia-
res speciali attentione animum versuros ad graves quaestiones sociales
et oeconomicas quae quotidie humanitatem premunt in omnibus mundi
regionibus.

Speramus fore ut Concilium modo claro et ad persuadendum apto
praebeat solutiones efficaces ad problemata solvenda quae omnibus no-
bis incumbunt ».

Quomodo ergo explevimus hanc expectationem?

Expositione doctrinali?... Necessaria non est, Summi Pontifices il-
lam nobis tradiderunt. |

Proprium huius documenti erit, meo iudicio, propositiones offetre
ordinis practici, exhortativas, urgentes.

Sit prima et fundamentalis affirmatio: « Divitiae tam copiose pro-
ductae hac nostra aetate, diversis hominum classibus, non sunt iuste
distributae ».

* Exc.mus P. D, Aemilius Benavent Escuin, ep. tit. Cercinitanus.

Haec iniusta distributio magnum periculum est paci intetnae natio-
num et paci internationali. Et quod gravius est pro nobis episcopis.
Innumeri operarii, homines boni et laboriosi, ab Ecclesia decesserunt
eo quod cogitaverunt, quamvis sine causa, Ecclesia nihil de iniquitate
quam patiuntur curare.

Urget ergo renovatio et magna quidem. Habeamus prae oculis haec
comminatoria et prophetica verba Pii XI: « Omni vi et contentione eni-
tendum est ut bona producta aequa proportione distribuantur; quae
nisi nulla interposita mora ad effectum deducenda sit, nullo modo ot-
dinem publicum, pacem et tranquillitatem societatis contra homines
seditiosos efficaciter defendi potest ».

Ad hanc iustam evolutionem quatuor elementa collaborare debent:
operarii, patroni, Status et Fcclesia.

Liceat mihi proponere — tantum exempli gratia — aliquas exhorta-
tiones magni momenti quae in hoc documento conciliari exprimi possent.

Dicamus operariis: Ecclesiam velle suam promotionem in ordine
oeconomico, sociali, culturali et politico.

Attamen talia aptata assequenda esse non revolutione violenta sed
evolutione interna et pacifica institutionum.

Patronibus et etiam technicis: praecipue verba nostra dirigere de-
bemus. Verba paterna quidem sed suasoria et gravia. Quia’ ex eis pen-
det pax socialis. Eorum actitudo comprehensiva, justa et christiana ca-
ritate plena, nobile inveniet semper responsum in mundo laboris...*

Reipublicae moderatoribus dicamus: ..° Ordinationem politicam in
bonum commune fieri debere atque primam eorum obligationem in
ordine oeconomico esse iustam distributionem bonorum curare.

..} Ideoque eos uti debere tributo ut instrumento tustitiae socialis
ita ut compensare possint iniustam distributionem bonorum factam
in zonis intermediis vel inferioribus societatis.

Etiam " facilem reddere promotionem operariorum. Et ideo tribuere
operariis legitimam libertatem ut suos genuinos repraesentantes eligere
valeant in omnibus corporis socialis gradibus.

Quid ad nos ipsos dicamus? Per annos septuaginta et amplius Ec-
clesia nullo tempore defuit in praestatione suae collaborationis ad in-
staurandum novum ordinem socialem. Sed iuxta hoc laetissimum fac-
tum, aliud dolorosum adest. Magna pars operariorum opus sociale Eec-
clesiae iuste non aestimant neque in illa confidunt. Quod nobis impel-
lere debet, meo iudicio, ad actionem socialem iterum atque iterum ur-
gendam.

Et ad hoc audeo proponere — etiam exempli gratia — pro nostro
schemate: ... Praedicare est nostrum praecipuum munus. Praedicemus,

ergo, quam maxime possibile sit, doctrinam socialem a Summis Ponti-
ficibus expositam. In hoc casu specialiter verba S. Pauli servanda sunt:
« argue, obsecra, increpa in omni patientia et doctrina ».

... Curemus ut doctrina socialis tradatur in omnibus scholis catho-
licis et primo quidem in nostris Seminariis.

.."" Singularissimo studio conscientiam luminosam et profundam
altiorum classium efformemus,

1 Cum tributum sit iustitiae socialis instrumentum, frmiter re-
novemus, nullo modo admissis studiosis et casuisticis excusationibus,
praeceptum apostoli: « tributa praestate ...”. Reddite ergo omnibus
debita; cui tributum, tributum; cui vectigal, vectigal ».

Populum simplicitate et austeritate vitae aedificemus. Tustitia quam
desideramus in ordinatione societatis civilis in vita oeconomica nostra-
rum dicecesium servemus.

Et quod maximum est, ut finiam, transeat ad clerum populumque
nostrum caritas Christi, quae in nobis ardet et urget. Quia pax fructus
caritatis est. Et solummodo caritatis eflusio trahet mundum ad opta-
tam concordiam fraternam,

Tandem en quae humiliter ad modum conclusionis propono. Partes
schematis quae de re sociali agunt, sint redactae stylo magis directo,
exhortativo et urgenti ita ut a populo intelligatur et omnes ad quos
pertinet moveat ut efficaciter collaborent in statuenda renovatione so-
ciali ut tandem pax firmiter radices agat et « Pauperes evangelizentur ».
Dixi.

In textu scripto tradito; ' Legere intendo, ? Toannem XXIIT, 3.
* 2. Viam parare debent necessariae et prementi evolutioni sociali ut sit facilis,
prompta et profunda. 3. Sint primi et magnanimi collaboratores auctoritatis civi-
lis in politica sociali. 1. 6 2. 73, 1. v 2. w3
14, 2 ministri Dei sunt qui ea exigunt.

11

Exc.mus P. D. RADULFUS ZAMBRANO CAMADER
Episcopus Facatativensis

Venerabiles Patres,

1. Dolendum est quod schema remittat ad annexa propositionem
conceptus christiani circa proprietatem. Quae propositio, laudabiliter
quidem, a consueta forma simplicis defensionis iuris quaesiti se exuit,
et, ut mihi videtur, novam pandit viam dialogo cum diversis systema-

tibus oeconomicis, nam Ecclesia nulli eorum obligatur, ut dicitur in
linn, 14-15, pag. 27. Immo, lucrum et proprietas incoeptuum produc-
tionis tamquam stimulus bonorum collocationi, ex una parte, et, ex alia,
fixa merces laboris, sine proprietate incoeptuum, minime unicam con-
stituunt moralem formam retributionis factoribus productionis.

2. Uti iam fecerat Encyclica Quadragesimo anno, schema, in para-
grapho 4, n. 23, recte docet distributionem bonorum, ex divina largi-
tate patrimonium universale humani generis, populorum sapientiae a
Dei Providentia concreditum esse; et consequenter, formas et institu-
tiones quibus appropriatio ac distributio in actu deducuntur, valde va-
riare posse et novis conditionibus aptandas esse.

3. In annexo IV, pag. 40, explicite docetur conceptus fundamenta-
lis et originalis proprietatis, hac sententia: « omnibus hominibus stric-
tum ius competit habendi partem bonorum sibi suisque familiis suf-
ficientem ». Ita doctrinam Pii XII in nuntiis radiophonicis « La solen-
nitd della Pentecoste » ..., necnon die 24 decembris anni 1942, novi-
ter effertur; sed et fusius enucleatur ius « cuiusvis hominis externa
bona ad victum cultumque suum referendi », de quo IToannes XXIIT,
sanctac memoriae, in Enc. Litt. Mater et Magistra, docet: « pluris
quidem faciendum esse quam alia quaecumque iura, quae in re oecono-
mica versentur, atque adeo plutis etiam quam ijus privatim possidendi ».

4. Quapropter, vellem ut propositio annexi, videlicet: « omnibus
hominibus strictum ius competit habendi partem bonorum sibi suisque
familiis sufficientem », inseratur in paragrapho 4, n. 23. Ita ut ex hoc
principio, et unice uti medium ad eiusdem exercitium in socialibus ad-
iunctis, profluant tamquam ex fonte, et formae proprietatis et ius et
officium societatis ad stabiliendas et regulandas ipsas possessionis for-
mas, bonorumque productionem et distributionem, ut aptius finis so-
cietatis, intra statum progressus cuiusque culturae, procuretur, et ad
effectum et pro omnibus, deducatur illud ius habendi bona sufficientia.

5 et ultimo. Porro, vellem ut in schemate vel in annexis amplum
tribuatur spatium ad dilucidandam quaestionem de lucro, de pretio
mercium et de redditibus peculii. Sola declaratio circa primas partes
quas valores humani habent in productionis processu, non mihi videtur
sufficiens directiva ad dignoscendam moralitatem lucri vel foenoris. Nisi
dicatur, silentium decreti interpretari debere ut consecratio tacita actua-
lis situationis, ita ut norma sit, in praesente societate, lex petendi et
offerendi (oferta y demanda; suply and demand). Nam in nostris ad-
iunctis, est unica mensura vel expressio desideriorum ad recte perfi-
ciendam allocationem factorum productionis. Sed, proh dolor, non
omnes aequas habent in societate partes ad oeconomicum votum, ex

differentia capacitatis adquisitionis; immo, artificiose necessitates stimu-
lantur et mercaturae ad arbitrium offeruntur vel retrahuntur. Aliae ra-
tiones distributionis factorum productionis, reducuntur ad interventum
Status, nisi exurgat cultura omnino nova cum novis stimulis oeco-
nomicis.

Omnia autem supradicta elementa necessaria sunt ad tractandam
cum proprietate quaestionem de fame in mundo, quae ut adstat, pate-
facit defectum actualium structurarum et institutionum ad efficiendam
distributionem bonorum iuxta ordinationem Creatoris. Dixi. Gratias.

In textu scripto iradito: ' (1941).

Moderator: Proxima congregatio generalis erit crastina, hora nona.
Em.mus P. D. EuceNtus card. TissEranT: Reponatur Sacro-
sanctum Evangelium,



